
《大乘修心七義精華論》 

慧幢論師 造 

吳翠雯 恭譯 

頂禮上師觀自在菩薩 

1 梵天帝釋成王等諸天  自詡珍貴一切頂髻飾  

  亦難得以供養汝足前  天尊上師具悲吾禮敬 

2 總攝三勝至尊之上師  彼身語意至心虔皈依  

  為救可憐老母有情眾  我今發起殊勝菩提心  

3 於諸已具殊勝珍寶心  吾於一切時處恭敬禮  

  並於具大悲心諸佛子  願吾為汝僕祈哀納受 

4 往昔違背教言至心懺  有寂一切諸善皆隨喜  

  為示可憐眾生安樂道  輪迴未空之際祈永住  

5 吾所擁有三時一切善  悉數迴向老母六道眾  

  一一脫離諸苦與苦因  願彼觸及無上最勝樂 

6 依彼頃刻即能脫有海  彼為方便善巧大商主  

  正善知識歡喜垂攝受  願吾能行如教修精要  

7 猶如極黑暗夜閃電光   此暇滿身迅速變壞故  

  此生無義諸事盡皆捨   願吾能行專一修精要  

8 身之細微病痛亦難忍   然勤成辦可畏惡趣因  

 作此顛倒取捨懊惱故   願能斷惡修善祈加持  

9 貪著妙欲是為三有酒   醉而不醒任憑業風攜   

沈於難渡輪迴海中央   願執解脫道首祈加持 

10三界有情雖皆為我母   然因貪瞋痴故分親怨  

  無恥之我多半棄捨彼   願生知母證量祈加持 

11僅予一日活計佯稱利   言則具恩諸母亦能棄  

  無恥之我何者住於心   願生悅意慈心祈加持  

12數數憶念護我老母親   受諸難忍大苦折磨理  

  再再思惟忍亦無可忍   願生無造悲心祈加持  

13無始以來自愛執大魔  直至今日無間傷害我  

 彼將繼續迫害我之故  至心拔此大魔祈加持  

14人與諸天一切諸安樂   以及無上解脫之安樂  

   皆從愛執有情而生故   諳習愛他勝自祈加持 

15是故眾生一切罪障苦   吾盡取受而使惡趣空  

   如同孔雀取食毒草般   祈願惡緣轉為菩提伴 

16吾之安樂捨於諸有情   如同成就者之避谷術  

   一切情器世間於剎那   祈願轉為極清淨剎土 

17五濁惡世災難廣盛故   祈賜加持令從彼所出 

   任何不欲惡緣皆成為   成辦最勝菩提順緣伴 

18欲與不欲諸顯皆了知   其為我執無明錯亂現 

   知已於彼不生諸貪瞋   祈願認知彼之平等性 

19病與苦痛降臨吾身時   是為斷惡修善之催勸   

   知已集資淨罪奮精勤   惡緣轉為道用祈加持 

20復次吾集引生地獄因   已造難忍惡業之諸果  

   此生成熟故阻地獄門   是故堪能耐受祈加持 

21無始以來住於吾心間  三毒雜病自愛執惡瘤  

   萬應丹藥五力之勝藥  速疾消除淨化祈加持 

22不悅惡言降臨吾身時   是為開示惡行阿闍黎  

   知已於彼不生不欲心   以歡喜心納受祈加持 

23能損利養降臨吾身時   是為淨除吾之髒垢者  

   識彼實為洗滌吾淨水   知為上師悲心祈加持 

24倏忽痛苦降臨吾心時   是為亂他人心之惡果  

   知已任於誰皆不報怨   能以四力懺悔祈加持 

25吾雖歷經長時恩養彼   彼卻對我恩將仇報時  

   是為欲高愛執汝之報   願能再修取捨祈加持 

26交心摯友反來欺騙時   輪迴圓滿皆不可保信  

   欺者實為保信愛執心   願能再修取捨祈加持 

27遭受難療病苦折磨時   知為輪迴自性之出離  

   愛惜似自眾生之大悲   願能淨修取捨祈加持 

28遭受壞人狡詐欺騙時  思為偏狹自愛之答覆  

   尋仇報怨憤他皆不做  祈願取他過失於己上 

29總之無論長時或暫時   一切佛語心要攝為一   

   彼者即為道次第修心   願能專修心要祈加持 

30願勿轉為三境三毒因   願善轉為清淨三善根  

   一切轉為殊勝妙心寶   輾轉增上之緣祈加持 

31如同導師能仁王傳記   捨棄自利為成辦利他   

   對於學行偉大佛子行   願能剎那亦無怯懦心 

32隨學住於大力佛子行   身與受用三時一切善 

   對於捨護淨長諸實修   祈願永無怠惰怯懦心 

33內外諸法皆由各自因   依之而生之理善證已   

   實執錯亂故而永不持   無耽著自解脫祈加持 

34修心誓言學處諸實修   即使命難亦絕不捨棄  

   修持二菩提心至究竟   祈願獲得具十力果位 

35一切生中不離正上師   受用諸法圓滿妙吉祥  

   地與道之功德圓滿已   祈願速獲金剛持果位 

 

有人說：「將諸修心實修整理為偈頌、經常課誦，實有需要。」在具信比

丘尊珠嘉措的勸勉下，比丘耶謝傑千（智慧法幢）於岩山大乘林馬水年上

半年、上半月之一日寫成。復以此，祈願一切老母有情皆能掙脫我執束縛、

獲得解脫。 

                                         吳翠雯 恭譯 


